Lege​bil​tza​rre​ko Erre​ge​la​men​du​ko 114.1 arti​ku​lu​an eza​rri​ta​koa betez, agin​du dut Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin Aitziber Sarasola Jaca andreak 2010-2014 bosturtekoan Estatuari eginiko diru-ekarpena kalkulatzeko metodologiari buruz​ egin​da​ko gal​de​ra​ren eran​tzu​na, Foru Dipu​ta​zio​ak emana. Gal​de​ra argi​ta​ra​tu zen 2012ko aza​ro​a​ren 19ko 97. Nafa​rro​a​ko Par​la​men​tu​ko Aldiz​ka​ri Ofi​zi​a​le​an.

ERAN​TZU​NA

Bildu-Nafarroa parlamentu-taldeko foru parlamentari Aitziber Sarasola Jaca andreak 2010-2014 bosturtekoan Estatuari eginiko diru-ekarpena kalkulatzeko metodologiari buruz idatziz erantzuteko egindako galderari dagokionez (PES-159), hau erantzun du Nafarroako Gobernuko Ekonomia, Ogasun, Industria eta Enpleguko kontseilariak:

Bosturtekoko oinarri-urteko ekarpen likidoa, bi administrazioek hala adostuta, bost urtean behin zehazten da 1990eko Hitzarmenaren indarraldiko lehenbiziko urtetik hasita. Egozpen-indizea aplikatzen zaio Foru Komunitateak bere gain hartu ez dituen Estatuaren zamen eta dagozkien ordainen guztizko zenbatekoari. Honela laburbil daiteke kalkulua, eskema gisa:

Estatuaren gastuen aurrekontu osoa 
 PGE

– Nafarroak bere gain hartu dituen zamei dagozkien esleipenak 
 CETC

= Bere gain hartu ez dituen zamak 
 CNEE

Ekarpen osoa 
 i x CNEE

– Ordainak

– hitzartu gabeko tributuengatik 
 i x ITNCE

– hitzartu gabeko beste diru-sarrera batzuengatik 
 i x ITNCE

– aurrekontu-defizitagatik 
 i x DE

– hitzartutako zuzeneko zergengatik 
 IDC

Ekarpen likidoa 
 i x(CNEE-ITNCE-OINCE-DE) – IDC

Oinarri-urteko ekarpenaren kalkuluan abiapuntutzat hartzen da, ekarpen hori zein urtetan kalkulatzen den, urte hartako Estatuaren gastuen aurrekontua. Aurrekontu horren guztizko zenbatekoari Foru Komunitateak bere gain hartutako eskumenetarako diru-esleipenen guztizko zenbatekoa kentzen zaio, zerbitzuak eskualdatzeko errege dekretuetan, 1841eko Lege Itunduan eta xedapen osagarrietan ezarritakoari jarraituz. Horrela kalkulatutako emaitza izanen da Nafarroak bere gain hartu ez dituen eta ordaintzen lagundu behar duen zamen zenbatekoa.

Nafarroak bere gain hartu ez dituen zamak: halakotzat jotzen dira Nafarroak benetan baliatzen ez dituen eskumenei dagozkien Estatuaren zamak. Betiere, Nafarroak bere gain hartu ez dituen zamatzat jotzen dira, besteak beste, honako hauek:

a) Lurraldeen arteko konpentsazio funtsei dagozkien diru-kopuruak.

b) Erakunde publikoentzako transferentziak edo diru-laguntzak, haiek erabiltzen dituzten eskumenak Nafarroako Komunitateak erabiltzen ez dituen heinean.

c) Estatuaren zor guztien interesak eta amortizazio-kuotak.

Ekarpen osoa: Nafarroak bere gain hartu ez dituen Estatuaren zamei egozpen-indizea aplikatuz kalkulatzen da.

Funtsean, Nafarroako errenta erlatiboaren arabera zehazten da egozpen-indizea. % 1,6ko indizea finkatu da; Nafarroak portzentaje horretan laguntzen du bere gain hartu ez dituen eskumenei dagozkien Estatuaren zamei eusten.

Ordainak: ekarpen osotik honako ordain hauek kentzen dira, oinarri-urteko ekarpen likidoaren zenbatekoa kalkulatzeko:

a) Hitzartu gabeko diru-sarreren zati egozgarria, hitzartu gabeko guztizko diru-sarrerei egozpen-indizea aplikatuz.

b) Estatuaren tributuz kanpoko diru-sarreren zati egozgarria, tributuz kanpoko guztizko diru-sarrerei egozpen-indizea aplikatuz.

c) Estatuaren Aurrekontu Orokorretako defizitaren zati bat, aurrekontu-defizitari egozpen-indizea aplikatuz.

d) Zuzeneko zerga hitzartuengatiko ordaina: Nafarroan Estatuko Administrazio Orokorraren menpean ari diren funtzionario eta lan- edo administrazio-kontratudunen ordainsarietako PFEZeko atxikipenak, eta kapital higigarriaren etekinetan Estatuko Administrazio Orokorrari dagozkion atxikipenak eta konturako sarrerak. 

Metodologia hori erabiliz Koordinazio Batzordeak zehazten du oinarri-urteko diru-ekarpena, eta bi administrazioei aurkezten die. Administrazio bakoitzeko sei ordezkarik osatzen dute batzordea.

Hala, 2011ko otsailaren 16an Koordinazio Batzordeak 2010 oinarri-urteko diru-ekarpena zehaztea erabaki zuen, eta gero ekarpen hori Nafarroako Gobernuaren 2011ko otsailaren 28ko Erabakiaren bidez onetsi zen eta Parlamentuari jakinarazi zitzaion.

Diru-ekarpena zehazteko metodologia eta prozedura arauturik daude Estatuaren eta Nafarroako Foru Komunitatearen arteko Hitzarmen Ekonomikoa onesten duen abenduaren 26ko 28/1990 Legearen II. tituluko I. eta II. kapituluetan.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

